
Р Е Ф Е Р А Т

ЗА ИЗБОР НА ЕДЕН СОРАБОТНИК ВО ЗВАЊЕ АСИСТЕНТ ОД НАСТАВНО-
НАУЧНАТА ОБЛАСТ АРХИТЕКТУРА, УРБАНИЗАМ И ПЛАНИРАЊЕ НА 

ФАКУЛТЕТОТ ЗА ПРИРОДНИ И ТЕХНИЧКИ НАУКИ ПРИ УНИВЕРЗИТЕТ 
„ГОЦЕ ДЕЛЧЕВ“ ВО ШТИП

Со Одлука на Наставно-научниот совет на Факултетот за природни и технички 
науки при Универзитетот „Гоце Делчев” во Штип, од 6.4.2010 година, определени сме 
за членови на Рецензентска комисија за избор на 1 (еден) соработник (во звање помлад 
асистент/асистент) за наставно-научна област архитектура, урбанизам и планирање на 
Факултетот за природни и технички науки.

На Конкурсот, објавен на 17.3.2010 во дневниот весник „Дневник”, кој се однесуваше 
за избор на еден соработник (во звање помлад асистент/асистент) се пријавиле следните 
кандидати:

1. Зоран Иванов, дипломиран шумарски инженер, насока Проектирање и технологија 
на мебел и ентериер, роден на 10.12.1983 г. во Штип;

2. м-р Ана Митановска, магистер по сообраќајни науки, родена на 3.12.1976 г. во Скопје;
3. м-р Aнастасија Зорко, магистер од областа архитектура, родена на 31.10.1979 г. во 

Скопје.

По извршениот увид во пристигнатите пријави, на гореспоменатиот Конкурс, 
Комисијата до Наставно-научниот совет го поднесува следниов

И З В Е Ш Т А Ј

Според елементарните податоци за пријавените кандидати, а имајќи ги предвид чл. 
129 и 130 од Законот за високото образование, Комисијата заклучи дека кандидатот Зоран 
Иванов не ги исполнуваа законски пропишаните услови за избор во соработничко 
звање (нема научен степен магистер), а кандидатката Aнастасија Зорко нема доставено 
комплетна документација согласно со Конкурсот (нострифицирана диплома). Поради 
тоа, овие кандидати нема да бидат евалуирани, а во продолжение на овој реферат ќе се 
осврнеме, пошироко, само на кандидатот кој ги исполнува елементарните услови за избор 
во соработничко звање, секако врз основа на податоците од пристигнатите пријави.

Биографски податоци
Кандидатката м-р Ана Митановска е родена на 3 декември 1976 г. во Скопје, со 

постојано место на живеење во Скопје. Своето додипломско образование го оформува 
во периодот од 1995 до 2001 година на Техничкиот факултет во Битола, Сообраќаен 
отсек, каде се стекнува со титула сообраќаен инженер. Во тој период е учесник на 
интернационални летни пракси (Анкара, Турција) и волонтер во Министерството за 
транспорт и врски на Р. Македонија. Своето образование го продолжува во 2002 година 
на Универзитетот Хокаидо, Сапоро, Јапонија, Отсек за инженерство на урбанизам и 
екологија, Лабораторија за планирање на системи за транспорт и сообраќај, каде успешно 
ја одбранува магистерската теза со наслов „Студија за евалуација и подобрување на 
средината поволна за употреба на велосипеди во централниот дел од градот Сапоро“. 
Покрај формалното образование, завршува и низа обуки и тренинзи. Во моментов работи 
како наставник во средно училиште, а има работено и како помлад научник и менаџер на 
лабараторија на Универзитетот Минесота, Минеаполис, САД, како и помлад научник на 
Универзитетот на Тексас, Далас, Тексас, САД. 

Стручно-апликативна и организациско-развојна дејност
Кандидатка м-р Ана Митановска има работно искуство како наставник во средно 

образование и како помлад научен соработник и менаџер на лабораторија на Универзитетот 
Минесота, Минеаполис, САД, како и помлад научник на Универзитетот на Тексас, Далас, 
Тексас, САД. 

З А К Л У Ч О К

Имајќи го предвид гореизнесеното, Комисијата може да констатира дека на Конкурсот 
за избор на еден соработник (помлад асистент/асистент) од научната област архитектура, 
урбанизам и планирање на Факултетот за природни и технички науки, се пријавиле 
3 кандидати. Со оглед на формалното образование, дополнителните обуки и научни и 
стручни афинитети, само кандидатката м-р Ана Митановска е со соодветен профил и 
искуство. 

Следствено на тоа, Рецензентската комисија му предлага на Наставно-научниот совет 
на Факултетот за природни и технички науки при Универзитетот „Гоце Делчев“ во Штип, 
да ja избере м-р Ана Митановска во звање асистент за наставно-научната област 
архитектура, урбанизам и планирање при Факултетот за природни и технички науки, 
Институт за архитектура и дизајн.

РЕЦЕНЗЕНТСКА КОМИСИЈА

Доц. д-р Катерина Деспот претседател, с.р.
Проф. д-р Зоран Панов, член, с.р.
Доц. д-р Дејан Мираковски член, с.р.

ПРИЛОГ 1

Табела за вреднување на активностите на м-р Ана Митановска, сообраќаен 
инженер, според критериумите за избор на наставници и соработници на 

Универзитетот „Гоце Делчев” во Штип
Вид на активност Број Поени Вкупно
Наставно-образовна (НО)
Вежби (10 часа во период од две години) 20 0.2 4
Научноистражувачка (НИ)
Одбранета магистерска работа 1 4 4
Студиски престој во странство 1 8 8
Учесник во научен проект 3 2 6
Стручно-уметничка (СУ)
Стручно-апликативна и организациско-
развојна (СА + ОР)
Елаборати и експертизи 3 2 6
Изготвување на извештаи од анализи 30 0.1 3
ВКУПНО: 31


